Aanddiens

Sing: Ps. 33:1,2; Ps. 33:10,11; Ps. 105: 21,22.
Lees: Deut. 8:1-20; Son 50
Teks: Son 50

Tema: Ons bid dat ons Vader ons volkome na die liggaam sal versorg met
alles wat goed is.

God versorg met alles wat goed is.

Die grootste krisis van ons tyd is dat ons as mense dink dat al ons stoflike gawes
die vrug van ons eie werk en ons eie verantwoordelikheid is. Die hedendaagse
mens leef nie meer in afhanklikheid van God se versorging nie. In die vierde bede
bely ons egter ons algehele afhanklikheid van God ons Vader wat die gewer is van
alle goeie gawes, ook ons stoflike gawes. Israel moet net voordat hulle weer die
beloofde land intrek onder die besef van God se voorsiening kom. Terwyl hulle in
die woestyn rondgeswerf het , was dit God wat hulle versorg het met manna en
kwartels.

God seén ons arbeid met alles wat goed is

Die feit dat God aan ons ons daaglikse brood gee is inderdaad ’n wonderwerk,
maar ons mag nie ons roeping daarin vergeet nie. Die Here is inderdaad almagtig
om te gee sonder dat ons’n vinger verroer, maar hy het beskik dat ons moet werk.
Ditis deur die roeping en die gawes wat die Here gee dat ons die seén van sy
versorging kan ontvang. Ons werk egter nie ter wille van ons eie versorging nie,
maar ter wille van die eer van God. Sonder sy seén sal ons arbeid verniet wees, al
bring dit vir ons al die skatte in die wéreld. Sonder die seén van die Here is alles
tevergeefs.

God eis vertroue in hom as gewer van alles wat goed is.

Die wete dat God die enigste bron van alles wat goed is, rig ons om eindelik ons
vertroue in Hom alleen te stel. Israel het deur die woestyn getrek en die gawes
van God se versorging ontvang, maar wanneer hulle die beloofde land intrek sal
hulle daar in verantwoordelikheid hulle dagtaak uitvoer. Die uiteinde is egter dat
hulle steeds in vertroue op Hom hulle werk moet doen. Eindelik kan ons met
vaste vertroue ons werk doen en weet dat die Vader ons liggaamlik sal versorg
soos Hy ons geestelike versorg het met die brood van die lewe, naamlik Christus



